Амирова  Гулмира Доғдырбайқызы, «Ақбота» балабақшасының тәрбиешісі
 Ата-ана сіздер үшін!
1. Бала тәрбиелеу - бесіктен басталады. Ендеше оған әрдайым көңіл бөліп,сергек қараңыз. Қателігін зекіп, ұрысып немесе ұру арқылы түзетуге тырыспаңыз.
2. Таңертен балабақшаға барарында баланы жайлап қана оятыңыз. Сіздің биязы үніңіз бен күлкіңіз-ақ ұйқысын ашуы тиіс.
3. Егер балаңыз балабақшаға кешігетіндей болып жатса, онда «Бол да бол» деп айғайламаңыз. Оны ертерек оятпаған өзіңіз кінәлісіз.
4. «Бұзық болма», «Қисалаңдамай тыныш жүр»- деген ескертулерді жиі айта бермеңіз. Керісінше, оған жылу сыйлап, тілектестік болыңыз.
5. Есіктен кірмей жатып, «Бүгін қандай баға алдың?» деп бас салып балаңызды сұрақтың астына алмаңыз. Мектептен келген балаңызды көңілді қарсы алыңыз, оның сабақтан шаршап келгенін ескеріңіз.
6. Бала бірдеңеге ашуланып жүрсе, үндемеңіз. Сабасына түскен соң, ол болған жайды өзі-ақ айтады.
7. Мектептен келе сала баланы отырғызып қойып, сабаққа дайындалтпаңыз. Олар да 2-3 сағат ойнап, демалған жөн, түсте ұйықтап тынықсын. Бесін мезгілі - сабаққа әзірленудін сәтті кезі.
8. Сабаққа әзірленіп жатқан баланың желкесінен төніп тұрмаңыз. Дөрекі сөйлемеңіз. Одан да көмектесіп, бірлесіп дайындалыңыз.
9. «Егер сен осы сабақты орындамасаң» деп басталатын тәртіпке шақыру баланың жүйкесіне әсер етеді. Одан да өзіңіз кірісіп, жайлап жетектеп отырыңыз.
10.Күнде жарты сағат ештеңеге алаңдамай балаларыңызбен емін-еркін, жақын тартып, әңгімелесіп тұрыңыз.
11.Балаңыздың көңіл-күйі нашар болса, онда бірден назар аударыңыз. Ол сабақтан зорығуы мүмкін.
12.Егер балаңыз айтқаныңызды тыңдамайтын болса, онда ұстазымен, психолог маманымен, дәрігермен кеңесіңіз.
13.Өз балаңызды дос санаңыз: білімін толықтыруға көмектесіп, жақсы ісін бағалай біліңіз. Шамамен тыс қатал, керісінше тым көңілшек болмаңыз. Нақты шешім ғана баланы қателесуден сақтандырады.
14.Отбасыңыздағы ұрыс-керіс балаңыздың жүйкесін жұқартады. Баламен бірге отырған жерде құпиялы әңгімен айтпаңыз.
15.Балаңызға уәде берсеңіз орындаңыз. Кемшілікті байқамауға тырысыңыз. Баланың көзінше өзгені сынамаңыз.
16.Тәрбие ісінде өзіңіздің жауапты екеніңізді ұпытпаңыз, баланың өтінішін үнемі орындай бермеңіз.
17.Баланы өзгелерге де көмектесіп тұруға баулыңыз. Оған шыдамды болуды үйретіңіз.

Ата-аналарға арналған:
• Балаға дұрыс тәрбие беру ата-ананың моральдық қана емес, заң жүзіндегі міндеті;
• Бала тәрбиесі мәселесінде ата-ана арасында толық келісім болу тиіс;
• Баланың бойындағы ізгілік, жақсылық атаулының бәрін, оны үлгілі болуға тырысқан талабын көтермелеп отыру керек;
• Баланың адал да ізгі адам болып өсуі үшін оған ата-анасы үлгі болуға тиіс;
• Ересектер балаларды күн сайын сыпайлыққа, сергектікке, үлкендерді құрметтеуге, әділдікке өз үлгісімен тәрбиелеп отыруға тиіс;
• Үйдегі жайлылық пен салауаттылықтың алғы шарттары –тазалық пен тәртіп, сондай-ақ барлық отбасы мүшелерінің тату-тәтті тұруға ұмтылуы;
• Сыпайылық және әдептіліктің ережелерін сақтау табиғи, емін-еркін болып, ешбір жағдайда екіжүзділікке, өтірік, ұялшақтыққа негізделмеуге тиіс;
• Тату-тәтті тұру үшін ұстамды болу өзін-өзі билей білу керек.
Ата-ананың міндеті:
• Балаңыздың топ тәрбиешілерімен тығыз байланыста болу;
• Баланың күнделікті білімін тексеріп, көмек көрсету;
• Балабақшадағы болатын ата-аналар жинлысына қатысу.



















Балабақша ережесі 
1.Біздің балабақшада барлығы бір-бірін сыйлайды. Сондықтанда бір-бірімізбен амандасуды, сәлемдесуді әдетке айналдырайық!
2.Балабақша аптасына 5 күн  8.00 бастап 18.30 сағ дейін жұмыс істейді. сенбі, жексенбі және жалпы мемлекеттік мереке күндері демалыс күндері болып есептеледі.
3.Баланың киімі жыл мезгіліне сай болу керек. Баланың сөресінде ауыстыратын іш киім, іш көйлек, топқа киетін киімдері болуы шарт. Баланың киімдерінің тазалығын міндетті түрде тексеріп, жууға алып тұрыңыз.
4.Аяқ киімдері ыңғайлы және қауіпсіз болуы керек. Дене шынықтыру, ән-күй залдарына бөлек матадан жасалған аяқ киімдер болуы керек.
5.Ата-аналар балаларын тәрбиешінің қолына тапсыру керек. тәрбиешіні ескертусіз, сондай-ақ  16 жасқа толмаған жасөспірімдерге,  мас тұлғаларға баланы балабақшадан алып кетуге болмайды. 
6. Ертеңгілік мерекелерге міндетті түрде келуіңіз керек. Ертеңгіліктен соң балаңызды мадақтауды ұмытпаңыз.
7.Әр айдың 10-шы жұлдызына дейін балабақша төлемақысын төлеуді ұмытпаңыз. Төлей алмайтын жағдайда тәрбиешіні немесе балабақша әкімшілігін ескертіңіз
8. Егерде сіз балаңызды қандай да бір күн тәртібі кезінде алып келсеңіз, баланы шешіндіріп қабылдау бөлмесінде үзіліске дейін баламен бірге тосыңыз.  
9. Бала  денсаулығына немесе басқа бір дәлелді себептерге байланысты балабақшаға келе алмаса, міндетті түрде топ  тәрбиешісіне болмаса балабақша әкімшілігіне, балабақша дәрігеріне хабарлап, ескертіңіз.   
10. Топтың тәрбиешілері сағ 8.30 дейін және кешке сағ 18.00 кейін Сізбен балаңыз туралы сөйлесуге дайын, ал басқа уақытта педагогтарды алаңдатуға болмайды.
11. Педагогтарға олардың жас ерекшелігіне қарамай Сіз және аты, әкесінің тегімен атау керек.  
12. Даулы және шиеленіскен жағдайларды балалар жоқ кезде шешу керек.
13. Барлық шешілмеген немесе сіздерді толғандыратың сұрақтар бойынша балабақша басшысына жолығуыңызға болады
14. Сіздерден, баланың қалтасында ұсақ, үшкір және кіретін заттардың болмауын қадағалауды сұраймыз.
15. Балаңызға өзімен бірге балабақшаға сағыз, кәмпит және т.б алып келуге рүқсат бермеуінізді сұраймыз.
16. Балаларға топтарда :бір-бірін ұруға және ренжітуге, басқа балалардың жеке заттарын және ойыншықтарын алуға, басқа балалардың еңбек нәтижелерін бұзуға болмайды. 
17. Бала балабақшаға 3 күн келмесе дәрігердің анықтамасымен келу керек, егер де ұзақ уақыт болмаса немесе жазғы демалыстан оралған жағдайда баланың денсаулығы туралы анықтама және гельмитке тексеру нәтижесі болу керек. 
18. Бала балабақшада ұзақ уақыт болмаған жағдайда баланың келетіні туралы топ  тәрбиешісіне, балабақша әкімшілігіне, балабақша дәрігеріне хабарлап айту керек.
Естеріңізде болсын -  баланы уақытында әкеліп-әкету тәрбиелеу-білім беру үдерісін дұрыс жүзеге асыру үшін  маңызды. 
Баланың сырт келбетіне қойылатын талаптар:
1.Сырт келбеті ұқыпты, киімдерінің түймелері қадалған  болуы керек;
2.Беті жуылған болуы керек;
3. Мұрны, қолы таза, тырнағы алынған болуы керек;
4. Шашы таралған және өсіп кетпеуі керек;
5. Жеке өзінің таза қол орамалы болуы керек;

